GOOGLE SE PRIVAATHEIDSBELEID

Wanneer jy ons dienste gebruik, vertrou jy ons met jou
inligting. Ons verstaan dat dit 'n groot verantwoordelikheid
is en werk hard om jou inligting te beskerm en jou in
beheer te stel.

Hierdie privaatheidsbeleid is bedoel om jou te help verstaan watter inligting ons insamel, hoekom ons dit

insamel en hoe jy jou inligting kan opdateer, bestuur, uitvoer en uitvee.

Privaatheidskontrole

e Wil jy jou privaatheidinstellings verander?

Doen die Privaatheidskontrole

Effektiewe datum 10 Februarie 2022

Geargiveerde weergawes

Ons bou 'nreeks dienste wat miljoene mense daagliks help om die wéreld op nuwe maniere te verken en

daarop te reageer. Ons dienste sluit in:

. Google-programme, -werwe en -toestelle soos Search, YouTube en Google Home
. Platforms soos die Chrome-blaaier en Android-bedryfstelsel

. Produkte wat by derdepartyprogramme en -werwe geintegreer is, soos advertensies, ontleding en
ingebedde Google Maps

Jy kan ons dienste op verskillende maniere gebruik om jou privaatheid te bestuur. Byvoorbeeld, jy kan vir 'n
Google-rekening aansluit as jy inhoud soos e-posse en foto's wil skep en bestuur of meer relevante
soekresultate wil sien. En jy kan baie Google-dienste gebruik wanneer jy afgemeld is of selfs sonder om'n
rekening te skep, soos om op Google te soek of om YouTube-video's te kyk. Jy kan ook kies om deur die web te
blaaiin 'n private modus, soos Chrome Incognitomodus. En jy kan oral in ons dienste jou

privaatheidinstellings aanpas om te beheer wat ons insamel en hoe jou inligting gebruik word.


https://myaccount.google.com/privacycheckup?utm_source=pp&utm_medium=Promo-in-product&utm_campaign=pp_intro
https://policies.google.com/privacy/archive

Ons het voorbeelde, verduidelikende video's en definisies vir sleutelterme bygevoeg om dinge so duidelik as

moontlik te verduidelik. As jy enige vrae oor hierdie privaatheidsbeleid het, kan jy ons kontak.

INLIGTING WAT GOOGLE INSAMEL

Ons wil hé jy moet verstaan watter soort inligting ons
insamel wanneer jy ons dienste gebruik

Ons samel inligting in om beter dienste aan al ons gebruikers te lewer — van basiese dinge soos om uit te vind
watter taal jy praat tot meer komplekse dinge soos watter advertensies jy die nuttigste sal vind, watter mense
vir jou die belangrikste is aanlyn of watter YouTube-video's jy dalk van sal hou. Die inligting wat Google
insamel en hoe dié inligting gebruik word, hang af van hoe jy ons dienste gebruik en hoe jy jou

privaatheidkontroles bestuur.

Wanneer jy nie by 'n Google-rekening aangemeld is nie, berg ons die inligting wat ons insamel met unieke
identifiseerders wat verbind word met die blaaier, program of toestel wat jy gebruik. Dit maak dit vir ons
moontlik om dinge te doen soos om jou voorkeure vir verskillende blaaisessies te behou, soos jou

voorkeurtaal en of ons vir jou relevanter soekresultate of advertensies op grond van jou aktiwiteit moet wys.

Wanneer jy aangemeld is, samel ons ook inligting in wat ons in jou Google-rekening berg en wat ons as

persoonlike inligting hanteer.

Dinge wat jy skep of aan ons verskaf

Wanneer jy 'n Google-rekening skep, verskaf jy persoonlike inligting aan ons wat jou naam en 'n wagwoord
insluit. Jy kan ook kies om 'n foonnommer of betaalinligting by jou rekening te voeg. Jy kan dalk kies om
inligting aan ons te verskaf — soos 'n e-posadres om opdaterings oor ons dienste te ontvang — selfs al is jy nie
by 'n Google-rekening aangemeld nie.

Ons samel ook die inhoud in wat jy skep, oplaai of van ander mense af ontvang wanneer jy ons dienste
gebruik. Dit sluit dinge in soos e-posse wat jy skryf en ontvang, foto's en video's wat jy stoor, dokumente en

sigblaaie wat jy skep en opmerkings wat jy op YouTube-video's maak.


https://policies.google.com/privacy/key-terms#key-terms
https://support.google.com/policies?p=privpol_privts

Inligting wat ons insamel as jy ons dienste gebruik

Jou programme, blaaiers en toestelle

Ons samel inligting in oor die programme, blaaiers en toestelle wat jy gebruik om by Google-dienstein te
gaan. Dit help ons om kenmerke soos outomatiese produkopdaterings en die verdowwing van jou skerm as

die batteryvlak laag is, te verskaf.

Die inligting wat ons insamel, sluit in unieke identifiseerders, blaaiersoort en -instellings, toestelsoort en -
instellings, bedryfstelsel, selfoon network inligting, insluitend die diensverskaffernaam en foonnommer, en die
program se weergawenommer. Ons samel ook inligting in oor die interaksie van jou programme, blaaiers en
toestelle met ons dienste, insluitend IP-adres, omvalverslag, stelselaktiwiteit en die datum, tyd en verwyser-

URL van jou versoek.

Ons samel hierdie inligting in wanneer 'n Google-diens op jou toestel ons bedieners kontak — byvoorbeeld,
wanneer jy 'n program uit die Play Winkel installeer, of wanneer 'n diens vir outomatiese opdaterings kyk. As jy
'n Android-toestel met Google-programme gebruik, kontak jou toestel Google-bedieners van tyd tot tyd om
inligting oor jou toestel en verbinding aan ons dienste te verskaf. Hierdie inligting sluit dinge in soos jou soort
toestel en diensverskaffer se naam, omvalverslae, watter programme jy geinstalleer het, en, afhangend van

jou toestelinstellings, ander inligting oor hoe jy jou Android-toestel gebruik.

Jou aktiwiteit

Ons samel inligting in oor jou aktiwiteit in ons dienste, wat ons dan gebruik om dinge te doen soos om'n

YouTube-video waarvan jy dalk sal hou, aan te beveel. Die aktiwiteitinligting wat ons insamel, kan insluit:

«  Termewaarvoor jy soek

«  Videos wat jy kyk

. Kyke en interaksies met inhoud en advertensies
. Stem- en oudio-inligting

. Aankoopaktiwiteit

*  Mense met wie jy kommunikeer of inhoud deel


https://support.google.com/android/answer/9021432
https://support.google.com/accounts/answer/6078260

. Aktiwiteit op derdepartywerwe en -programme wat ons dienste gebruik

. Chrome-blaaigeskiedenis wat jy met jou Google-rekening gesinkroniseer het

As jy ons dienste gebruik om oproepe te maak en te ontvang of boodskappe te stuur en te ontvang, kan ons
oproep- en boodskap-logléerinligting insamel, soos jou foonnommer, gespreksgenoot se nommer,
ontvangerparty se nommer, aanstuurnommers, stuurder- en ontvanger-e-posadres, tyd en datum van
oproepe en boodskappe, duur van oproepe, herleidinginligting, en volumes van en soorte oproepe en

boodskappe.

Jy kan jou Google-rekening besoek om aktiwiteitinligting wat in jou rekening gestoor is, te vind en te bestuur.

g Gaan na Google-rekening

Jou ligginginligting

Ons samel inligting oor jou ligging in wanneer jy ons dienste gebruik. Dit help ons om kenmerke te bied soos
rigtingaanwysings, soekresultate vir dinge in jou omgewing en advertensies wat op jou algemene ligging

gegrond is.
Jou ligging kan met mindere of meerdere mate van akkuraatheid bepaal word:

. GPS en ander sensordata van jou toestel af
. IP-adres
. Aktiwiteit in Google-dienste, soos jou soektogte en plekke wat jy etiketteer, soos huis of werk

. Inligting oor dinge naby jou toestel, soos Wi-Fi-toegangspunte, selfoontorings en Bluetooth-

geaktiveerde toestelle

Die soort liggingdata wat ons insamel, en hoe lank ons dit berg, hang deels van jou toestel- en
rekeninginstellings af. Byvoorbeeld, jy kan jou Android-toestel se ligging aan- of afskakel met gebruik van die
toestel se instellingsprogram. Jy kan ook Ligginggeskiedenis aanskakel as jy 'n private kaart wil skep van
waarheen jy met jou aangemelde toestelle gaan. En as jou Web- en Programaktiwiteit-instelling geaktiveer is,
word jou soektogte en ander aktiwiteit in Google-dienste, wat ook ligginginligting kan insluit, in jou Google-

rekening gestoor. Kom meer te wete oor hoe ons ligginginligting gebruik.


https://myaccount.google.com/?utm_source=pp
https://support.google.com/accounts?p=privpol_location
https://support.google.com/accounts?p=privpol_lochistory
https://policies.google.com/technologies/location-data

In sommige gevalle samel Google ook inligting oor jou in vanaf hulpbronne wat publiek toeganklik is.
Byvoorbeeld, as jou naam in die plaaslike koerant verskyn, kan Google se soekenijin daardie artikel indekseer
en dit aan ander mense wys as hulle jou naam soek. Ons sal dalk ook inligting oor jou insamel vanaf
vertroude vennote, soos indeksdienste wat aan ons besigheidsinligting verskaf om in Google se dienste te
wys, bemarkingsvennote wat aan ons inligting verskaf oor potensiéle klante van ons besigheidsdienste,
asook sekuriteitvennote wat aan ons inligting verskaf om beskerming teen misbruik te bied. Ons ontvang ook

inligting van reklamevennote af om namens hulle reklame- en navorsingsdienste te lewer.

Ons gebruik verskeie tegnologieé om inligting in te samel en te berg, insluitend webkoekies, piekselmerkers,
plaaslike berging soos blaaierwebberging of programdatakasgeheues, databasisse en bedienerlogléers.

HOEKOM GOOGLE DATA INSAMEL

Ons gebruik data om beter dienste te bou

Ons gebruik die inligting wat ons van al ons dienste af insamel vir die volgende doeleindes:

Om ons dienste te verskaf

Ons gebruik jou inligting om ons dienste te lewer, soos die verwerking van terme wat jy soek om resultate te
verskaf of om jou te help om inhoud te deel deur ontvangers uit jou kontakte voor te stel.

Om ons dienste te onderhou en te verbeter

Ons gebruik ook jou inligting om seker te maak dat ons dienste werk soos dit moet, soos om
diensonderbrekings of foutsporingkwessies wat jy by ons aanmeld, na te spoor. Ons gebruik ook ons inligting
om ons dienste te verbeter — byvoorbeeld, as ons weet watter terme die meeste verkeerd gespel word, help dit

ons om speltoetskenmerke oral in ons dienste te verbeter.

Om nuwe dienste te ontwikkel

Ons gebruik die inligting wat ons in bestaande dienste insamel om ons te help om nuwes te ontwikkel.
Byvoorbeeld, om te verstaan hoe mense hul foto's in Picasa, Google se eerste foto's-program, georganiseer

het, het ons gehelp om Google Foto's te ontwerp en bekend te stel.



Om persoonlike dienste, insluitend inhoud en advertensies, te verskaf

Ons gebruik die inligting wat ons insamel om ons dienste vir jou te pasmaak, insluitend om aanbevelings,
gepersonaliseerde inhoud en gepasmaakte soekresultate te verskaf. Byvoorbeeld, Sekuriteitkontrolering
verskaf sekuriteitwenke wat aangepas is by hoe jy jou Google-produkte gebruik. Google Play gebruik ook
inligting soos programme wat jy geinstalleer het en video's wat jy op YouTube gekyk het om nuwe programme

waarvan jy dalk sal hou, voor te stel.

Ons kan na gelang van jou instellings ook vir jou gepersonaliseerde advertensies gegrond op jou
belangstellings wys. Byvoorbeeld, as jy vir "bergfietse" soek, kan jy dalk 'n advertensie vir sporttoerusting sien
wanneer jy deur 'n werf blaai wat advertensies wys wat deur Google gelewer word. Jy kan jou advertensie-

instellings besoek om te beheer watter inligting ons gebruik om vir jou advertensies te wys.

. Ons wys nie vir jou gepersonaliseerde advertensies wat op sensitiewe kategorieé soos ras, geloof,

seksuele oriéntasie of gesondheid gegrond is nie.
. Ons wys nie vir jou gepersonaliseerde advertensies op grond van jou inhoud in Drive, Gmail of Foto's nie.

. Tensy jy ons versoek, deel ons nie inligting soos jou naam of e-posadres wat jou persoonlik by
adverteerders identifiseer nie. Byvoorbeeld, as jy 'n advertensie vir 'n nabygeleé blommewinkel sien en die
“tik om te bel”-knoppie kies, sal ons jou oproep deurskakel en dalk jou foonnommer vir die blommewinkel

gee.

(Y]
I Omna Advertensie-instellings te gaan

Om werkverrigting te meet

Ons gebruik data vir ontleding en meting om te verstaan hoe ons dienste gebruik word. Byvoorbeeld, ons
ontleed data oor jou besoeke aan ons werwe om dinge te doen soos om ons produkontwerp te optimeer. Ons
gebruik ook data oor die advertensies waarop jy reageer om adverteerders te help verstaan hoe hul
advertensieveldtogte vaar. Ons gebruik 'n verskeidenheid nutsgoed om dit te doen, insluitend Google
Analytics. Wanneer jy werwe besoek of programme gebruik wat Google Analytics gebruik, kan 'n Google
Analytics-klant kies om Google in staat te stel om inligting oor jou aktiwiteit vanaf daardie werf te koppel aan

aktiwiteit vanaf ander werwe of programme wat ons advertensiedienste gebruik.


https://myaccount.google.com/security-checkup?utm_source=pp
https://adssettings.google.com/?ref=privacy-policy

Om met jou te kommunikeer

Ons gebruik inligting wat ons insamel, soos jou e-posadres, om regstreekse interaksie met jou te hé.
Byvoorbeeld, ons kan dalk 'n kennisgewing vir jou stuur as ons verdagte aktiwiteit bespeur, soos 'n poging om
van 'n ongewone ligging af by jou Google-rekening aan te meld. Of ons kan jou in kennis stel van komende
veranderinge of verbeteringe aan ons dienste. En as jy Google kontak, sal ons rekord hou van jou versoek om

jou te help om enige kwessies wat jy dalk ervaar, op te los.

Om Google, ons gebruikers en die publiek te beskerm

Ons gebruik inligting om die veiligheid en betroubaarheid van ons dienste te help verbeter. Dit sluit in die
bespeuring en voorkoming van en optrede teen bedrog, misbruik, sekuriteitrisiko's en tegniese kwessies wat
Google, ons gebruikers of die publiek skade kan berokken.

Ons gebruik verskillende tegnologieé om jou inligting vir hierdie doeleindes te verwerk. Ons gebruik
geoutomatiseerde stelsels wat jou inhoud ontleed om dinge soos gepasmaakte soekresultate,
gepersonaliseerde advertensies of ander kenmerke wat aangepas is by hoe jy ons dienste gebruik, te verskaf.
En ons ontleed jou inhoud om ons te help om misbruik te bespeur, soos strooipos, wanware en onwettige
inhoud. Ons gebruik ook algoritmes om patrone in data te herken. Byvoorbeeld, Google Vertaal help mense
om oor tale heen te kommunikeer deur gemeenskaplike taalpatronein frases wat jy dit vra om te vertaal, te

bespeur.

Ons sal dalk die inligting wat ons insamel, kombineer tussen ons dienste en oral op jou toestelle vir die
doeleindes hierbo beskryf. Byvoorbeeld, as jy na video's van kitaarspelers op YouTube kyk, kan jy dalk 'n
advertensie vir kitaarlesse op 'n werf wat ons produkte gebruik, sien. Na gelang van jou rekeninginstellings
kan jou aktiwiteit op ander werwe en programme dalk met jou persoonlike inligting geassosieer word om

Google se dienste en die advertensies wat deur Google gelewer word, te verbeter.

As ander gebruikers reeds jou e-posadres of ander inligting wat jou identifiseer, het, kan ons jou Google-
rekeninginligting wat publiek sigbaar is, soos jou naam en foto, vir hulle wys. Dit help mense om byvoorbeeld

'n e-pos wat van jou af kom, te identifiseer.

Ons sal jou toestemming vra voordat ons inligting vir 'n doel wat nie in die privaatheidsbeleid gedek is nie,

gebruik.



JOU PRIVAATHEIDKONTROLES

Jy het keuses ten opsigte van die inligting wat ons insamel
en hoe dit gebruik word

Hierdie afdeling beskryf sleutelkontroles om jou privaatheid oral in ons dienste te bestuur. Jy kan ook die
Privaatheidskontrole besoek waar jy 'n geleentheid het om belangrike privaatheidinstellings na te gaan en
aan te pas. Benewens hierdie nutsgoed bied ons ook spesifieke privaatheidinstellings in ons produkte — jy kan

meer te wete kom in ons Produkprivaatheidgids.

% Gaan na Privaatheidskontrole

Bestuur, hersien en dateer jou inligting op

Wanneer jy aangemeld is, kan jy altyd inligting nagaan en opdateer deur die dienste wat jy gebruik, te besoek.
Byvoorbeeld, Foto's en Drive is albei ontwerp om jou te help om spesifieke soort inhoud wat jy in Google
gestoor het, te bestuur.

Ons het ook 'n plek gebou waar jy inligting wat jy in jou Google-rekening gestoor het, kan nagaan en beheer.

Jou Google-rekening sluit in:

Privaatheidkontroles

Aktiwiteitkontroles

O

- Besluit watter soorte aktiwiteit jy in jou rekening wil stoor. Byvoorbeeld, as jy YouTube-
geskiedenis aangeskakel het, word die video's wat jy kyk en die dinge waarna jy soek, in jou
rekening gestoor sodat jy beter aanbevelings kan kry, en om te onthou waar jy opgehou het. En
as jy Web- en Programaktiwiteit aangeskakel het, word jou soektogte en aktiwiteit in ander
Google-dienste in jou rekening gestoor sodat jy meer gepersonaliseerde ervarings kan kry, soos
vinniger soektogte en nuttiger program- en inhoudaanbevelings. Web- en Programaktiwiteit het
ook 'n subinstelling waarmee jy kan beheer of inligting oor jou aktiwiteit op ander werwe,
programme en toestelle wat Google-dienste gebruik, soos programme wat jy op Android
installeer en gebruik, in jou Google-rekening gestoor en gebruik word om Google-dienste beter te

maak.


https://myaccount.google.com/privacycheckup?utm_source=pp&utm_medium=Promo-in-product&utm_campaign=pp_body
https://policies.google.com/technologies/product-privacy
https://myaccount.google.com/privacycheckup?utm_source=pp&utm_medium=Promo-in-product&utm_campaign=pp_body
https://myaccount.google.com/
https://support.google.com/websearch/answer/54068#zippy=%2Cinfo-about-your-browsing-and-other-activity-on-sites-apps-and-devices-that-use-google-services

Gaan na Aktiwiteitkontroles

K Advertensie-instellings

Bestuur jou voorkeure oor die advertensies wat vir jou gewys word op Google en op ander
werwe en programme wat met Google saamwerk om advertensies te wys. Jy kan jou
belangstellings wysig, kies of jou persoonlike inligting gebruik word om advertensies meer

relevant vir jou te maak, en sekere advertensiedienste aan- of afskakel.

Om na Advertensie-instellings te gaan

o Meer oor jou
Q Bestuur persoonlike inligting in jou Google-rekening en beheer wie dit in Google-dienste kan sien.

Gaan na Meer oor jou

I Gedeelde bekragtigings

Kies of jou naam en foto langs jou aktiwiteit verskyn, soos resensies en aanbevelings wat in

advertensies verskyn.

Gaan na Gedeelde Bekragtigings

— Werwe en programme wat Google-dienste gebruik

.|I|p

Bestuur inligting wat webwerwe en programme wat Google-dienste gebruik, soos Google
Analytics, met Google mag deel wanneer jy hul dienste besoek of interaksie daarmee het.

Gaan na Hoe Google inligting gebruik vanaf werwe of programme wat ons dienste gebruik

Maniere om jou inligting na te gaan en op te dateer

My Aktiwiteit

Met My Aktiwiteit kan jy data nagaan en beheer wat in jou Google-rekening gestoor word
wanneer jy aangemeld is en Google-dienste gebruik, soos soektogte wat jy gedoen het of jou
besoeke aan Google Play. Jy kan volgens datum en volgens onderwerp blaai, en 'n deel van of al

jou aktiwiteit uitvee.

Gaan na My Aktiwiteit


https://myaccount.google.com/activitycontrols?utm_source=pp
https://adssettings.google.com/?ref=privacy-policy
https://myaccount.google.com/profile?utm_source=pp
https://myaccount.google.com/shared-endorsements?utm_source=pp
https://policies.google.com/technologies/partner-sites
https://myactivity.google.com/myactivity?utm_source=pp

Google Dashboard

Google Dashboard stel jou in staat om inligting wat met spesifieke produkte geassosieer word,
te bestuur.
Gaan na Dashboard
9_ Jou persoonlike inligting

Bestuur jou kontakinligting, soos jou naam, e-posadres en foonnommer.

Gaan na persoonlike inligting

Wanneer jy afgemeld is, kan jy inligting bestuur wat met jou blaaier of toestel geassosieer word, insluitend:

«  Afgemelde soekpersonalisering: Kies of jou soekaktiwiteit gebruik word om aan jou meer relevante
resultate en aanbevelings te bied.

. YouTube-instellings: Laat wag en vee jou YouTube-soekgeskiedenis en jou YouTube-kykgeskiedenis uit.

e Advertensie-instellings: Bestuur jou voorkeure oor die advertensies wat vir jou gewys word op Google en

op werwe en programme wat met Google saamwerk om advertensies te wys.

Om jou inligting uit te voer, te verwyder of uit te vee

Jy kan 'n kopie van inhoud in jou Google-rekening uitvoer as jy dit wil rugsteun of dit saam met 'n diens buite

Google wil gebruik.

e Voer jou data uit

Op grond van toepaslike wetgewing kan jy ook versoek om inhoud te verwyder uit spesifieke Google-dienste.
Om jou inligting uit te vee, kan jy:

. Jou inhoud van spesifieke Google-dienste af uitvee

e Vir spesifieke items van jou rekening af soek deur My Aktiwiteit te gebruik en die items dan uit te vee


https://myaccount.google.com/dashboard?utm_source=pp
https://myaccount.google.com/personal-info?utm_source=pp
https://www.google.com/history/optout?utm_source=pp
https://www.youtube.com/feed/history/search_history?utm_source=pp
https://www.youtube.com/feed/history?utm_source=pp
https://adssettings.google.com/?ref=privacy-policy
https://takeout.google.com/?utm_source=pp
https://support.google.com/legal?p=privpol_remove
https://myactivity.google.com/?utm_source=pp

. Spesifieke Google-produkte uitvee, insluitend jou inligting wat met daardie produkte geassosieer word

. Jou hele Google-rekening uitvee

l Jouinligting uitvee

En laastens, Bestuurder vir onaktiewe rekeninge stel jou in staat om iemand anders toegang tot dele van jou

Google-rekening te gee in geval jy onverwags nie jou rekening kan gebruik nie.

Daar is ander maniere om die inligting wat Google insamel, te beheer — of jy by 'n Google-rekening aangemeld

is of nie — insluitend:

. Blaaierinstellings: Byvoorbeeld, jy kan jou blaaier opstel om aan te dui wanneer Google 'n webkoekie in
jou blaaier gestel het. Jy kan ook jou blaaier opstel om alle webkoekies van 'n spesifieke domein of alle
domeine af te blok. Onthou egter dat ons dienste op webkoekies staatmaak om behoorlik te

funksioneer, soos om dinge soos jou taalvoorkeure te onthou.

»  Toestelvlakinstellings: Jou toestel kan dalk kontroles hé wat bepaal watter inligting ons insamel. Jy kan

byvoorbeeld ligginginstellings op jou Android-toestel wysig.

DEEL JOU INLIGTING

Wanneer jy jou inligting deel

Baie van ons dienste laat toe dat jy jou inligting met ander mense deel, én jy het beheer oor hoe jy dit deel.
Byvoorbeeld, jy kan video's publiek op YouTube deel of jy kan besluit om jou video's privaat te hou. Onthou,
wanneer jy inligting publiek deel, kan jou inhoud deur soekenjins, insluitend Google Search, toeganklik word.

Wanneer jy aangemeld is en met sekere Google-dienste interaksie het, soos om opmerkings op 'n YouTube-
video te maak of 'n program in Play te resenseer, verskyn jou naam en foto langs jou aktiwiteit. Na gelang van

jou Gedeelde bekragtigings-instelling kan ons hierdie inligting ook in advertensies vertoon.

Wanneer Google jou inligting deel


https://myaccount.google.com/deleteservices?utm_source=pp
https://myaccount.google.com/deleteaccount?utm_source=pp
https://myaccount.google.com/delete-services-or-account?utm_source=pp
https://myaccount.google.com/inactive?utm_source=pp
https://support.google.com/websearch?p=privpol_locserp
https://support.google.com/accounts?p=privpol_endorse

Ons deel nie jou persoonlike inligting met maatskappye, organisasies of individue buite Google nie, behalwe in

die volgende gevalle:

Met jou toestemming

Ons sal persoonlike inligting buite Google deel as ons jou toestemming het. Byvoorbeeld, as jy Google Home
gebruik om 'n bespreking te maak deur 'n besprekingdiens, sal ons jou toestemming kry voordat ons jou naam
of foonnommer met die restaurant deel. Ons sal vir jou uitdruklike toestemming vra om enige sensitiewe

persoonlike inligting te deel.

Met domeinadministrateurs

As jy 'n student is of vir 'n organisasie werk wat Google-dienste gebruik, sal jou domeinadministrateur en

herverkopers wat jou rekening bestuur toegang tot jou Google-rekening hé. Hulle kan dalk:

. Ingaan by inligting wat in jou rekening gestoor is en dit behou, soos jou e-posadres
. Statistieke rakende jou rekening bekyk, soos hoeveel programme jy installeer

. Jou rekeningwagwoord verander

. Jou rekeningtoegang opskort of beéindig

« Jourekeninginligting ontvang om aan die toepaslike wetgewing, regulasie, regsproses of afdwingbare
regeringsversoek te voldoen

. Jou vermoé beperk om jou inligting of privaatheidinstellings uit te vee of te wysig

Vir eksterne verwerking

Ons verskaf persoonlike inligting aan ons geaffilieerdes en ander betroubare besighede of persone om dit vir
ons te verwerk op grond van ons instruksies en in voldoening aan ons privaatheidsbeleid en enige ander
relevante vertroulikheid- en sekuriteitsmaatreéls. Byvoorbeeld, ons gebruik diensverskaffers om te help om
ons datasentrums te bedryf, ons produkte en dienste te lewer, ons interne besigheidsprosesse te verbeter, en
bykomende ondersteuning aan klante en gebruikers te bied. Ons gebruik ook diensverskaffers om te help om
YouTube-video-inhoud vir openbare veiligheid na te gaan, en ontleed en luister na voorbeelde van gestoorde

gebruikeroudio om te help om Google se oudioherkenningtegnologie te verbeter.


https://support.google.com/googlehome?p=privpol_homedata
https://support.google.com/a?p=privpol_admin

Weens wetlike redes

Ons sal persoonlike inligting buite Google deel as ons in goeie trou glo dat die toegang, gebruik, bewaring of
openbaarmaking van die inligting redelikerwys nodig is om:

. Aan enige toepaslike wet, regulasie, regsproses of afdwingbare regeringsversoek te voldoen. Ons deel

inligting oor die aantal en soort versoeke wat ons van regerings af ontvang in ons deursigtigheidverslag.
. Relevante diensbepalings af te dwing, insluitend die ondersoek na potensiéle oortredings.
. Bedrog op te spoor, te voorkom of andersins sekuriteit- of tegniese kwessies reg te stel.

. Te beskerm teen benadeling van die regte, eiendom of veiligheid van Google, ons gebruikers of die

publiek, soos deur die wet vereis of toegelaat.

Ons kan inligting wat nie persoonlik identifiseerbaar is nie met die publiek en ons vennote deel — soos
uitgewers, adverteerders, ontwikkelaars of regtehouers. Ons deel byvoorbeeld inligting met die publiek om
neigings oor die algemene gebruik van ons dienste te wys. Ons laat ook spesifieke vennote toe om inligting
vanaf jou blaaier of toestel vir advertensie- en metingdoeleindes in te samel deur hul eie webkoekies of
soortgelyke tegnologieé te gebruik.

As Google betrokke is in 'n samesmelting, oorname of verkope van bates, sal ons voortgaan om die
vertroulikheid van jou persoonlike inligting te verseker en aan die betrokke gebruikers kennis gee voordat

persoonlike inligting oorgedra word of onderhewig word aan 'n ander privaatheidsbeleid.

HOU JOU INLIGTING VEILIG

Ons bou sekuriteit in ons dienste in om jou inligting te
beskerm

Alle Google-produkte word gebou met sterk sekuriteitskenmerke wat jou inligting deurlopend beskerm. Die
insigte wat ons deur die instandhouding van ons dienste kry, help ons om sekuriteitsgevare te bespeur en
outomaties te blokkeer sodat hulle jou nooit bereik nie. As ons wel iets riskant bespeur wat ons dink jy van

moet weet, sal ons jou in kennis stel en jou deur stappe begelei om jouself beter te beskerm.

Ons werk hard om jou en Google te beskerm teen ongemagtigde toegang, verandering, openbaarmaking of

vernietiging van inligting waaroor ons beskik, insluitend:


https://transparencyreport.google.com/user-data/overview

. Ons gebruik enkripsie om jou data privaat te hou terwyl dit oorgedra word

. Ons bied 'n reeks sekuriteitkenmerke, soos Veilighlaai, Sekuriteitkontrolering en 2-step-verifikasie om jou

rekening te help beskerm

. Ons hersien ons praktyk oor die insameling, berging en verwerking van inligting, insluitend fisieke

sekuriteitmaatreéls, om ongemagtigde toegang tot ons stelsels te verhoed

. Ons beperk toegang tot persoonlike inligting tot werknemers, kontrakteurs en agente van Google wat
dié inligting nodig het om dit te kan verwerk. Enigeen met hierdie toegang is onderworpe aan streng
kontraktuele vertroulikheidvereistes en kan gedissiplineer of afgedank word as hulle nie aan hierdie

vereistes voldoen nie.

VOER JOU INLIGTING IN OF VEE DIT UIT

Jy kan enige tyd 'n kopie van jou inligting uitvoer of dit van
jou Google-rekening af uitvee

Jy kan 'n kopie van inhoud in jou Google-rekening uitvoer as jy dit wil rugsteun of dit saam met 'n diens buite

Google wil gebruik.

é Voer jou data uit

Om jou inligting uit te vee, kan jy:

. Jou inhoud van spesifieke Google-dienste af uitvee
. Vir spesifieke items van jou rekening af soek deur My Aktiwiteit te gebruik en die items dan uit te vee
. Spesifieke Google-produkte uitvee, insluitend jou inligting wat met daardie produkte geassosieer word

. Jou hele Google-rekening uitvee

l Jouinligting uitvee


https://safebrowsing.google.com/?utm_source=pp
https://www.google.com/landing/2step/?utm_source=pp
https://takeout.google.com/?utm_source=pp
https://myactivity.google.com/?utm_source=pp
https://myaccount.google.com/deleteservices?utm_source=pp
https://myaccount.google.com/deleteaccount?utm_source=pp
https://myaccount.google.com/delete-services-or-account?utm_source=pp

BEHOU JOU INLIGTING

Ons behou die data wat ons insamel vir verskillende tydperke na gelang van wat dit is, hoe ons dit gebruik en

hoe jy jou instellings opstel:

. Sommige data kan jy uitvee wanneer jy wil, soos die inhoud wat jy skep of oplaai. Jy kan ook
aktiwiteitinligting wat in jou rekening gestoor is, uitvee of kies dat dit outomaties na 'n vasgestelde

tydperk uitgevee word.

. Ander data word outomaties nd 'n vasgestelde tydperk uitgevee of anoniem gemaak, soos

advertensiedata in bedienerlogléers.

. Ons hou sekere data totdat jy jou Google-rekening uitvee, soos inligting oor hoe dikwels jy ons dienste
gebruik.

. En sekere data kan ons vir langer tydperke behou wanneer dit vir legitieme besigheids- of regsdoeleindes

nodig is, soos sekuriteit, bedrog- en misbruikvoorkoming, 6f finansiéle rekordhouding.

Wanneer jy data uitvee, volg ons 'n uitveebeleid om seker te maak dat jou data veilig en heeltemal van ons
bedieners af verwyder is of net in 'n anonieme vorm behou is. Ons probeer verseker dat ons dienste jou
inligting beskerm sodat dit nie per ongeluk of kwaadwillig uitgevee word nie. As gevolg hiervan kan daar
vertragings wees tussen wanneer jy iets uitvee en wanneer kopieé€ van ons aktiewe en rugsteunstelsels

uitgevee word.

Jy kan meer oor Google se databehoudtydperke lees, insluitend hoe lank dit neem om jou inligting uit te vee.

VOLDOENING EN SAMEWERKING MET REGULEERDERS

Ons hersien gereeld hierdie privaatheidsbeleid en maak seker dat ons jou inligting op maniere verwerk wat

daaraan voldoen.

Data-oordragte

Ons het bedieners regoor die wéreld en jou inligting sal dalk verwerk word op bedieners wat geleé€ is buite die
land waar jy woon. Databeskermingwette verskil tussen lande, met party wat meer beskerming as ander
bied. Ongeag van waar jou inligting verwerk word, sal ons dieselfde beskermings toepas as wat in hierdie
beleid beskryf word. Ons voldoen ook aan sekere wetsraamwerke wat met die oordrag van data verband
hou.


https://myactivity.google.com/myactivity
https://support.google.com/accounts/answer/465?authuser=0#auto-delete
https://policies.google.com/technologies/ads
https://policies.google.com/technologies/retention
https://policies.google.com/privacy/frameworks

Wanneer ons formele geskrewe klagte ontvang, antwoord ons deur die persoon te kontak wat die klag
ingedien het. Ons werk met die relevante reguleringsowerhede, insluitend plaaslike
databeskermingsowerhede, saam om enige klagte oor die oordrag van jou data op te los wat ons nie direk

met jou kan oplos nie.

Europese vereistes

As databeskermingwetgewing van die Europese Unie (EU) of Verenigde Koninkryk (VK) vir die verwerking van
jou inligting geld, voorsien ons die kontroles wat in hierdie beleid beskryf word sodat jy jou reg kan uitoefen
om toegang tot jou inligting te versoek, dit op te dateer, dit te verwyder of die verwerking daarvan te beperk.
Jy het ook die reg om beswaar te maak teen die verwerking van jou inligting of om jou inligting na 'n ander

diens uit te voer.

Tensy dit anders aangedui word in 'n diensspesifieke privaatheidskennisgewing, hang die databeheerder wat

vir die verwerking van jou inligting verantwoordelik is af van waar jy gebaseer is:

. Google Ireland Limited vir gebruikers van Google-dienste wat in die Europese Ekonomiese Gebied of

Switserland gebaseer is

. Google LLC vir gebruikers van Google-dienste wat in die Verenigde Koninkryk gebaseer is

Google LLC is die databeheerder wat verantwoordelik is vir die verwerking van inligting wat in dienste soos

Google Search en Google Maps geindekseer en gewys word, ongeag jou ligging.

Ons verwerk jou inligting vir die doeleindes wat in hierdie beleid beskryf word, gegrond op die volgende

regsgronde:

Met jou toestemming

Ons vra jou toestemming om jou inligting vir spesifieke doeleindes te verwerk en jy het die reg om enige tyd jou
toestemming terug te trek. Ons vra byvoorbeeld jou toestemming om gepersonaliseerde dienste aan jou te
verskaf, soos advertensies op grond van jou belangstellings. Ons vra ook jou toestemming om jou stem- en

oudio-aktiwiteit vir spraakherkenning in te samel. Jy kan hierdie instellings in jou Google-rekening bestuur.

Wanneer ons legitieme belange nastreef


https://www.google.com/search/howsearchworks/crawling-indexing/
https://myaccount.google.com/

Ons verwerk jou inligting vir ons legitieme belange en dié van derde partye terwyl ons gepaste beveiligings

wat jou privaatheid beskerm, toepas. Dit beteken dat ons jou inligting verwerk vir dinge soos:

. Om ons dienste te verskaf, in stand te hou en te verbeter om aan die behoeftes van ons gebruikers te

voldoen
. Om nuwe produkte en kenmerke te ontwikkel wat nuttig is vir ons gebruikers

. Om te verstaan hoe mense ons dienste gebruik om die werkverrigting van ons dienste te verseker en te

verbeter

. Pasmaak ons dienste om vir jou 'n beter gebruikerervaring te gee (en, as dit ter sake is, om die ervaring

aan te pas om ouderdomtoepaslik te wees)
. Vir bemarking om gebruikers oor ons dienste in te lig

. Verskaf advertensies, wat dit vir ons moontlik maak om baie van ons dienste sonder 'n fooi aan te bied

(en wanneer advertensies gepersonaliseer word, vra ons jou toestemming)

. Om bedrog, misbruik, sekuriteit of tegniese probleme met ons dienste te bespeur, te verhoed of
andersins op te los

. Om te beskerm teen die benadeling van die regte, eiendom of veiligheid van Google, ons gebruikers of die
publiek soos deur die wet vereis of toegelaat, insluitend die bekendmaking van inligting aan

regeringsowerhede.
. Om navorsing te doen wat ons dienste vir ons gebruikers verbeter en die publiek bevoordeel
. Om tevoldoen aan verpligtinge teenoor ons vennote soos ontwikkelaars en regtehouers

. Omregseise af te dwing, insluitend om potensiéle oortredings van toepaslike diensbepalings te
ondersoek

Wanneer ons 'n diens lewer

Ons verwerk jou data om 'n diens te lewer waarvoor jy ingevolge 'n kontrak gevra het. Ons verwerk

byvoorbeeld jou betaalinligting wanneer jy ekstra berging vir Google Drive vra.

Wanneer ons aan regsverpligtinge voldoen



Ons sal jou data verwerk wanneer ons 'n wetlike verpligting het om dit te doen, byvoorbeeld as ons reageer op
'n regsproses of 'n afdwingbare regeringsversoek.

Jy kan Google en ons databeskermingskantoor kontak as jy vrae het. Jy kan ook jou plaaslike

databeskermingsowerheid kontak as jy besorg is oor jou regte ingevolge plaaslike wetgewing.

MEER OOR HIERDIE BELEID

Wanneer hierdie beleid van toepassing is

Die privaatheidsbeleid is van toepassing op al die dienste wat Google LLC en sy geaffilieerdes aanbied,
insluitend YouTube, Android en dienste wat op derdepartywerwe soos advertensiedienste aangebied word.
Hierdie privaatheidsbeleid is nie van toepassing op dienste wat afsonderlike privaatheidsbeleide het wat nie
hierdie privaatheidsbeleid insluit nie.

Hierdie privaatheidsbeleid is nie van toepassing op die volgende nie:

. Die inligtingpraktyke van ander maatskappye en organisasies wat ons dienste adverteer

. Dienste wat deur ander maatskappye of individue aangebied word, insluitend produkte of werwe wat
hulle aanbied wat Google-dienste kan insluit waarop die beleid van toepassing is, of produkte of werwe
wat in soekresultate vir jou gewys word, of wat van ons dienste af geskakel word

Veranderinge aan hierdie beleid

Ons verander hierdie privaatheidsbeleid van tyd tot tyd. Ons sal nie jou regte ingevolge hierdie
privaatheidsbeleid inkort sonder jou uitdruklike toestemming nie. Ons dui altyd die datum aan waarop die
mees onlangse veranderinge gepubliseer is en ons bied toegang tot geargiveerde weergawes wat jy kan
nagaan. As die veranderinge beduidend is, sal ons 'n meer prominente kennisgewing verskaf (insluitend 'n

kennisgewing via e-pos van veranderinge aan die privaatheidsbeleid vir sekere dienste).

SOORTGELYKE PRIVAATHEIDPRAKTYKE


https://support.google.com/policies/troubleshooter/7575787
https://policies.google.com/privacy/archive

Spesifieke Google-dienste

Die volgende privaatheidkennisgewings voorsien bykomende inligting oor sommige Google-dienste:

. Chrome en die Chrome-bedryfstesel

. Payments

. Fiber

. GoogleFi

. Google Workspace for Education

. Read Along

. YouTube vir Kinders

. Google-rekeninge bestuur met Family Link, vir kinders jonger as 13 (of toepaslike ouderdom in jou land)
. Family Link-privaatheidgids vir kinders en tieners

. Stem- en oudio-insameling vanaf kinder-funksies met die Google Assistent

Asjy 'n lid van 'n organisasie is wat Google Workspace of Google Cloud Platform gebruik, kan jy in die Google

Cloud-privaatheidkennisgewing uitvind hoe hierdie dienste jou persoonlike inligting insamel en gebruik.

Ander nuttige hulpbronne

Die volgende skakels lig nuttige hulpbronne uit waar jy meer oor ons praktyke en privaatheidinstellings te
wete kan kom.

. Jou Google-rekening huisves baie van die instellings wat jy kan gebruik om jou rekening te bestuur
. Privaatheidskontrole begelei jou deur belangrike privaatheidinstellings vir jou Google-rekening

. Google se veiligheidsentrum help jou om meer te wete te kom oor ons ingeboude sekuriteit,
privaatheidskontroles, en nutsgoed om te help om digitale grondbeginsels vir jou gesin se aanlyn
gebruik te stel.


https://www.google.com/chrome/intl/af/privacy.html
https://payments.google.com/legaldocument?family=0.privacynotice&hl=af
https://fiber.google.com/legal/privacy.html
https://fi.google.com/about/tos/#project-fi-privacy-notice
https://workspace.google.com/terms/education_privacy.html
https://readalong.google/intl/af_IE/privacy
https://kids.youtube.com/privacynotice
https://families.google.com/familylink/privacy/child-policy/
https://families.google.com/familylink/privacy/child-disclosure/
https://assistant.google.com/privacy-notice-childrens-features/
https://cloud.google.com/terms/cloud-privacy-notice
https://myaccount.google.com/
https://myaccount.google.com/privacycheckup?utm_source=pp&utm_medium=Promo-in-product&utm_campaign=pp_body
https://www.google.com/intl/af/safetycenter/

. Google se Tienerprivaatheidgids verskaf antwoorde op sommige van die topvrae wat ons oor
privaatheid gevra word

. Privaatheid en bepalings verskaf meer konteks oor hierdie privaatheidsbeleid en ons diensbepalings

. Tegnologieé sluit meer inligting in oor:

. Hoe Google webkoekies gebruik

. Tegnologie€ wat gebruik word vir Advertensies

Hoe Google patroonherkenning gebruik om dinge soos gesigte op foto's te herken

. Hoe Google inligting gebruik van werwe en programme wat ons dienste gebruik

Sleutelbegrippe

Aansoekdatakas

'n Aansoekdatakas is 'n databewaarplek op 'n toestel. Dit kan 'n webprogram byvoorbeeld in staat stel om
sonder 'n internetverbinding te werk en die vertoning van die program verbeter deur dit moontlik te maak om

inhoud vinniger te laai.

Affiliate

'n Geaffilieerde maatskappy is 'n entiteit wat aan die Google-maatskappyegroep behoort, insluitend die
volgende maatskappye wat verbruikerdienste in die EU lewer: Google Ireland Limited, Google Commerce Ltd,
Google Payment Corp en Google Dialer Inc. Kom meer te wete oor die maatskappye wat besigheiddienste in
die EU lewer.

Algoritme

'n Proses of stel reéls wat 'n rekenaar volg om probleemoplossingbewerkings uit te voer.

Bediener-logléers


https://www.google.com/policies/privacy/teens/
https://policies.google.com/privacy
https://policies.google.com/technologies
https://policies.google.com/technologies/cookies
https://policies.google.com/technologies/ads
https://policies.google.com/technologies/pattern-recognition
https://policies.google.com/technologies/partner-sites
https://privacy.google.com/businesses/affiliates

Soos die meeste webwerwe, registreer ons bedieners outomaties die bladsyversoeke wat gemaak word as jy
ons werwe besoek. Hierdie “bedienerlogléers” sluit gewoonlik jou webversoek, internetprotokol-adres,
blaaiertipe en -taal, die datum en tyd van jou versoek en een of meer webkoekies in wat jou blaaier uniek kan

identifiseer.

'n Tipiese logléerinskrywing van 'n soektog na “motors” lyk soos volg:

123.45.67.89 - 25/Mar/2003 10:15:32 -
http://www.google.com/search?g=cars -
Firefox 1.0.7; Windows NT 5.1 -
740674ce2123e969

. 123.45.67.89 is diein